
Սեպտեմբերի 3-ին Ապագան Բաց է կրթական ՀԿ-ի եռանդուն թիմի նվիրված աշխատանքի շնորհիվ կազմակերպվեց 2009-2010 ուս.-տարվա առաջին միջոցառումը: Կարիքի մեջ գտնվող երեխաները հնարավորություն ունեցան ներկա գտնվելու Armenian Music Fest-ի շրջանակներում կազմակերպված «Արևներ» մանկապատանեկան երգչախմբի մենահամերգին: Համերգի ընթացքում երեխաներն ակտիվորեն ձայնակցում էին բեմահարթակին ելույթ ունեցող փոքրիկ երգիչ/երգչուհիներին, ողջունում նրանց զվարթ կոչերով և անգամ զարդարում երաժշտական համարները յուրահատուկ խմբակային պարերով:
Մեծ, թե փոքր, նրանք բոլորը երջանիկ էին այդ մի քանի ժամվա ընթացքում, նրանք միասին, ձեռք-ձեռքի տված, օրորվում էին մանկական անհոգ երգերի մեղեդիների ներքո, ու նրանց աչքերի մեջ փայլում էր անկեղծ մանկական հրճվանքի փայլը: 

Ետ դարձի ճանապարհին երեխաներն ունեցան փոքրիկ էքսկուրսիա երեկոյան Երևանով` կիսվելով տպավորություններով միմյանց, ինչպես նաև մեզ հետ: 

Իսկ մենք` կամավորներս, որ մեր աշխատանքի ընթացքում ամեն կերպ ջանում ենք ուրախության անմոռանալի րոպեներ պարգևել այս երեխաներին, ուրախանում էինք ավելի շատ. մեր աշխատանքն այնքան ջերմ պահեր է նվիրում այս փոքրիկներին: Եվ երբ լսում ենք «ես երբեք չեմ մոռանա այս հրաշալի օրը» կամ «անչափ շնորհակալ ենք մեզ նման անմոռանալի երեկո պարգևելու համար» խոսքերը, անկախ հոգնածությունից, անկախ բարդ աշխատանքային օրերից և առօրյա կյանքի բազմաթիվ խնդիրներից, մեր սրտում ավելի պայծառ է վառվում մեր հասարակության կարիքի մեջ գտնվող երեխաներին աջակցելու, ուղղորդելու, նրանց ապագան բացելու ցանկությունը:
Ապագան Բաց է կրթական ՀԿ-ն պարբերաբար կազմակերպում է նմանատիպ միջոցառումներ` նպատակ ունենալով ավելի քաջալերելու երեխաներին, որպեսզի ավելի լավ սովորեն և կարողանան իրենց գիտելիքներով ու նպատակասլացությամբ հասնել հաջողությունների: 


